
  ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ քաղաքաշինության կոմիտեին 2024 թվականի պետական բյուջեով հատկացված միջոցների հաշվին կատարել վերաբաշխում՝ 202,150.0 հազ. դրամ գումարի չափով՝ ՀՀ Սյունիքի մարզի Կապան համայնքի սահմանամերձ Ներքին Հանդ բնակավայրի անհատական 22 տների տանիքների վերանորոգման աշխատանքների ձեռքբերման նպատակով:
Ընթացիկ իրավիճակը և խնդիրները.
Ադրբեջանի կողմից սանձազերծված ռազմական գործողությունների հետևանքով վնասվել են ՀՀ Սյունիքի մարզի Կապան համայնքի սահմանամերձ Ներքին Հանդ բնակավայրի անհատական 22 տների տանիքները, ընդհանուր 6861,5 քառ․մ․ մակերեսով։ ՀՀ վարչապետի կողմից Ներքին Հանդ բնակավայր կատարած այցի շրջանակներում ծանոթանալով բնակավայրում առկա խնդիրներին, վերջինիս կողմից տրվել է հանձնարարություն շատ արագ կազմակերպել նշված բնակավայրի տների տանիքների վերանորոգման աշխատանքները: Ճարտարապետության և շինարարության Հայաստանի ազգային համալսարան հիմնադրամի կողմից մշակվել են Ներքին Հանդ բնակավայրի տանիքների վերանորոգման նախագծանախահաշվային փաստաթղթերը, որոնք ընդունելի են համարվել կիրառության մեջ դրվելու համար և  փոխվարչապետ Տիգրան Խաչատրյանի գրասենյակում քննարկումից հետո հավանության արժանացել դրանց հիման վրա իրականացնելու վերանորոգման աշխատանքները: Հարցի հրատապությունից ելնելով անհրաժեշտ է վերանորոգման աշխատանքները ձեռք բերել հրատապ մեկ անձից (ՀՄԱ) գնման ընթացակարգով։
Որոշման նախագծով առաջարկվում է ՀՀ քաղաքաշինության կոմիտեի ծրագրով նախատեսված ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքների համար ՀՀ 2024 թվականի պետական բյուջեի հատկացումներից 202,150.0 հազ. դրամ գումարը ուղղել ՀՀ Սյունիքի մարզի Կապան համայնքի սահմանամերձ Ներքին Հանդ բնակավայրի անհատական 22 տների տանիքների վերանորոգման աշխատանքների ձեռքբերմանը։
Ընդ որում, ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքների պայմանագրիը կնքվել է  09.07.2024 թվականին, դրանց նկատմամբ տեխնիկական հսկողության ծառայությունների պայմանագրիը կնքվել է 19.07.24 թվականին, հեղինակային հսկողության ծառայությունների պայմանագրիը կնքվել է 01.08.24 թվականին և վերջինիս կառուցապատման աշխատանքները մեկնարկային փուլում են։

Կարգավորման նպատակը և բնույթը.
Որոշման նախագծի ընդունմամբ ֆինանսական միջոցներ կհատկացվեն ՀՀ Սյունիքի մարզի Կապան համայնքի սահմանամերձ Ներքին Հանդ բնակավայրի անհատական 22 տների տանիքների վերանորոգման աշխատանքների ձեռքբերման նպատակով:
          Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է ՀՀ քաղաքաշինության կոմիտեի կողմից: 
 ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Նախագիծը չի բխում ռազմավարական փաստաթղթերից:
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կվերանորոգվեն ՀՀ Սյունիքի մարզի Կապան համայնքի սահմանամերձ Ներքին Հանդ բնակավայրի անհատական 22 տների տանիքներ։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:
Այլ տեղեկություններ.
Չկան:



